
13 алкхэш.
Махьтвеест


 



38. Пялт ли тат альм; шиг калвмуж ліеб царства альге; а нюэзес рась ли тортмэзэ альге;

39. Вуэстланч, ку синыйт кельвій, ли цуэрьхт; чухпмуш ли тан альме путмуш, а чухпэе ліеб іеηкал.

40. Тан мильт готь копчет нюэзес суйнійт, и толыйн пуэльтет, нит лянч тан альме путтэм пале.

41. Вулгахт олмо альк иджес іеηклійт, и сій копчеб сонэ царствест пук вуехэлмужійт и кок іеллеб закон вуэста;

42. І суэхпеб синыйт тол-кивкна, тамбет лянч рякмуш и паній гуэйм кацкмуш.

43. Танна вуйк-олмо чувнеб, го піейв, иджес адже царствест. Кіест ліеб піельле куллэд, ань култал!

44. Вял: альм-царства ли эвт-налла пяйхт-еалайн, ку ли пялдест кахтанч, кон олмунч ковній и пійтій, и раммэст сонэ варас ман и міек пук, ми сонст ли, и оаст тэн пялт.

45. Вял: ли альм царства эвт налла кахпьэзійн, ку оц шиг земчугійт,

46. Ку куэсь ковній эвт калшес земчуг, вульгій, мигій пук, ми сонст ляй, и устій сонэ.

47. Вял: ли альм-царства эвт налла нутійн, ку ли суэхпма міерре и валт юкке налшем кулійт,

48. Кон, куэсь сон шэндій тивтэ, киссиш рынту, ды ыштиш и копчиш шиг (кулійт) астья, а нюэзь суэхпьин паго.

49. Нит лянч тан альме путмен: вулькеб іеηкал и ратькеб пас олмыйт вуйк олмыйн паго;

50. И суэхпьеб синыйт тол кивкна: и тампе лянч луэйхкмуш и кацкьмуш паній гуэйм.

51. И кэджій синест Исус: антшійт, іеппед тан пук? Сій сарнеб сонне: антшим Господи!

